
Жарнама бөлімінің 

байланыс телефоны

Академик Е.А. Бөкетов 
атындағы Қарағанды универ-

ситетінің экономика факультеті 
түлектерді бакалавриат пен 

магистратураның келесі маман-
дықтары бойынша мамандар 

даярлайды:

«Экономика», «Менеджмент», 
«Есеп және аудит», «Қаржы», 
«Мемлекеттік және жергілікті 
басқару», «Маркетинг және SMM», 
«Бағалау», «Логистика», «Мемле-
кеттік аудит» «Әлемдік экономи-
ка», «Кәсіпкерлік және жобаларды 
басқару» Бизнес-аналитика және 
консалтинг» (география + матема-
тика), «Туризм», «Мейрамхана ісі 
және қонақ үй бизнесі» (география 
+ шет тілі), «HR: экономика және 
еңбек қауіпсіздігі», «Математика-
лық экономика, статистика және 
деректерді талдау» (физика + ма-
тематика), «IT-кәсіпкерлік және 
цифрлық экономика» (физика + 
математика) немесе (физика + 
информатика), Грантқа түсу үшін – 
ҚарУ коды – 031; 

ҚР Білім және ғылым мини-
стрлігі. Білім саласын қамтамасыз 
ету комитеті 28.07.2020 жылғы 
№KZ83LAA00018495 ҚР Мемле-
кеттік лицензиясы.  тел: 8(7212) 
35-64-05, https://buketov.edu.kz/, 
priemka@ksu.kz.

№580

Қарағандыда елорда-
ның үлгісіне сай көгалдан-
дыру бойынша маман-
дандырылған ұйым құру 
ұсынылды. Әрине, «Жасыл 
Қазақстан» атты Ұлттық жо-
баны жандандыру негізін-
де. Кейінгі уақытта қаланы 
көгалдандыруға қатысты 
жиі сын айтылған еді. Сын 
түзелгендіктен міннің де тү-
зелмек айғағы. Мұны облыс 
әкімдігінде өткен аппарат-
тық жиында қала әкімі Ер-
мағанбет БӨЛЕКПАЕВ жет-
кізді. Сондай-ақ, отырыста 
күзгі жиын-терім жұмыста-
ры пысықталды. 

«Жасыл Қазақстан»
жарқын болашақ үшін

 – Нұр-Сұлтанда көгалданды-
румен білікті мамандар айналыса-
ды: агрономдар, топырақтанушы-
лар және т. б. Бізде де осындай 
ұйым ашуды ұсынамыз, – деп атап 
өтті Ермағанбет Бөлекпаев. Қала 
әкімінің айтуынша, күзде 2000-ға 
жуық тал егу жоспарланып отыр. 
Онымен қоса, өсімдік отырғызу 
жүргізіледі. Бұл әңгіме аппараттық 

Облыс әкімдігінде

Қысқа қамданыс – қарқынды

жиында табиғи ресурстар және та-
биғат пайдалануды реттеу басқар-
масының басшысы Нұрбек Серіков 
«Жасыл Қазақстан» атты Ұлттық жо-
басын іске асыру барысы жөніндегі 
мәлімет бергендігінен шығып отыр.

Басқарма басшысының сөзіне 
сүйенер болсақ, биылғы көктемде 
мемлекеттік орман қоры аумағында 
253,5 гектарға жарты миллион кө-
шет отырғызылыпты. Күзде 181,5 га 
алаңға 700 мың көшет егу жоспар-
ланып отыр. Бұл жұмыстар бой-
ынша орман тәлімбақтарын құру 
жөнінде жобалар әзірленіп жатыр 
екен. Су шығынын азайту үшін ир-
ригациялық каналдарды қайта құру 

да қарастырылған. Бұл дегеніміз 
суармалы жерлерді қайта қалпына 
келтіруге көмектеседі деген сөз.

Өңірді таза ұстау үшін облыста 
2024–2025 жылдары алты жаңа қат-
ты тұрмыстық қалдықтар полигонын 
салу жоспарлануда. Мұнымен қоса, 
басқарма басшысы өз баяндама-
сында Ұлттық жобаның төрт бағы-
тына да тоқталды. «Бірінші бағыт 
– «Таза Қазақстан» атмосфералық 
ауа сапасын жақсарту, қалдықтарды 
басқару және еліміздегі су нысанда-
рының экожүйелерін сақтау сынды 
негізгі экологиялық проблемаларды 
шешуге ықпал етеді. «Үнемді Қа-
зақстан» бағытында табиғи ресур-

Қасымхан ҒАЛЫМ,
«Ortalyq Qazaqstan»

старды тұрақты пайдалануға ден 
қойылады. Бірінші кезекте, бұл су 
ресурстарына және экономиканың 
энергия сыйымдылығын төменде-
туге қатысты. «Табиғат» бағытының 
мақсаты – биоалуандықты сақтау 
және ерекше қорғалатын табиғи 
аумақтарды дамыту. Төртінші бағыт 
– «Экология болашағы» халықтың 
экологиялық білімі мен мәдени-
етінің деңгейін арттыруға арналған. 

Облыс әкімі Жеңіс Қасымбек 
Ұлттық жобаны жүзеге асыру бой-
ынша әлі де жұмысты үдете түсуді 
тапсырды. Әсіресе, өңір басшысы 
тұрмыстық қалдықтарды қайта өң-
деуге жеке инвестициялар тарту 
қажеттігіне назар аударды.

Қамба толар
күн жақын

Қазір – қысқа қамданыс на-
уқаны. Жем-шөпті жеткілікті етіп 
жинау – шаруалардың басты мақ-
саты. Жаппай науқан күздің бірінші 
күнінен басталады. Ерте қимыл-
даған шаруалар астық, картоп және 
көкөніс жинауға кірісті. Жаппай 
астық жинау 1 қыркүйектен баста-
лады. Мал азығын дайындау және 
егін орағына дайындық жұмыста-
ры күнделікті бақылауда. Күздегі 
қым-қуыт тіршілік жайлы аппарат-

тық кеңесте ауыл шаруашылығы 
басқармасының басшысы Асқар 
Санаубаров мәлімдеді.

Сала басшысының айтуынша, 
мал азығын дайындау жұмыста-
ры аяқталуда. Қазірдің өзінде 
қажетті шөп қорының 90 пайы-
зға жуығы бар. Сонымен қатар, 
пішендеме дайындалды.

– Биыл дәнді дақылдарды 
жинау алаңы 920 мың га, майлы 
дақылдар – 58,4 мың га, картоп 
– 11 507 га және көкөністер – 1 
436 га құрайды, астықтың орташа 
өнімділігі 8,6 ц/га деңгейінде бо-
лады деп күтілуде, барлық қажет-
ті техника дайын, – дейді Асқар 
Санаубаров.

Шаруаларға тыңайтқыштар-
дың, тұқымдардың, пестицид-
тердің құнын, суармалы суды 
жеткізу шығындарын өтеуге 4,8 
млрд. теңге субсидия төленді. 
Ауыл шаруашылығы кәсіпорын-
дары Аграрлық несие корпора-
циясы арқылы қаржылай көмек 
алды. Арзандатылған бағамен 
дизель отыны бөлінді.

Дәнді дақылдарды жаппай 
жинауды 1–25 қыркүйек ара-
лығында өткізу жоспарлануда.

Картопты жинау 30 қыркүй-
екке дейін аяқталуы тиіс. Ай-
мақ басшысы Жеңіс Махмұдұлы 
азық-түлік қауіпсіздігін қамтама-
сыз ету үшін тұрақтандыру қоры-
на картоп пен көкөністерді уақы-
тылы жинау және келесі жылы 
егістікке дайындықты қадағалау 
бойынша тапсырма берді.

ОБЪЯВЛЕНИЕ 

ТОО «Тектурмас Ресорсис» в соответствии с требованиями статьи 96 Экологического кодекса РК, сообща-
ет, что в 11 часов 00 мин. 23 сентября 2022 года по адресу Карагандинская область, Краснополянский с.о., с.
Красная Поляна, улица Байконыр, здание 24 состоятся общественные слушания в форме открытого собрания 
по проекту «Отчет о возможных воздействиях к Плану разведки хромовых руд и попутных компонентов на 
участке Тектурмас в Карагандинской области». 

С пакетом проектной документации можно ознакомиться на Едином экологическом портале, а также сай-
те МИО https://www.gov.kz/memleket/entities/karaganda-tabigat?lang=ru

Все замечания и/или предложения принимаются в срок не позднее 3 рабочих дней до даты проведения 
общественных слушаний на Едином экологическом портале, а также expertiza.upr_krg@mail.ru

В случае введения чрезвычайного положения и (или) ограничительных мероприятий, в том числе каран-
тина, чрезвычайных ситуаций социального, природного и техногенного характера, общественные слушания 
проводятся в онлайн-режиме. Активная ссылка будет предоставлена на Едином экологическом портале и на 
сайте МИО https://www.gov.kz/memleket/entities/karaganda-tabigat?lang=ru, Ссылка на онлайн подключения 

https://us04web.zoom.us/j/3208449619?pwd=jPdWJID8KqR_l1TMVqFqKyTqONXbvg 
Идентификатор конференции: 320 844 9619
Пароль: 8dxVkQ
Дополнительную информацию можно получить по адресу , Краснополянский с.о., с.Красная Поляна, улица 

Байконыр, здание 24  и по телефонам 8-701-484-08-68, 87054780043. 
№598

ХАБАРЛАНДЫРУ

«Тектұрмас Ресорсис» ЖШС ҚР Экологиялық кодексінің 96-бабының талаптарына сәйкес, 2022 жылғы 23 
қыркүйек сағат 11.00-де Қарағанды облысы, Краснополянский С.О., Красная Поляна с., Байқоңыр көшесі, 24 
ғимарат мекенжайы бойынша Қазақстан Республикасының Экологиялық кодексіне (бұдан әрі-Кодекс) ен-
гізілетін ықтимал әсерлер туралы есеп «жобасы бойынша ашық жиналыс түрінде қоғамдық тыңдау өтетінін 
хабарлайды. Қарағанды облысындағы Тектұрмас учаскесінде хром кенін және ілеспе компоненттерді барлау 
жоспары». 

Жобалық құжаттама пакетімен бірыңғай экологиялық порталда, сондай-ақ ЖАО сайтында танысуға бола-
ды https://www.gov.kz/memleket/entities/karaganda-tabigat?lang=ru

Барлық ескертулер және / немесе ұсыныстар бірыңғай экологиялық порталда қоғамдық тыңдаулар өт-
кізілетін күнге дейін 3 жұмыс күнінен кешіктірілмейтін мерзімде, сондай-ақ expertiza.upr_krg@mail.ru

Төтенше жағдай және (немесе) шектеу іс-шаралары, оның ішінде карантин, әлеуметтік, табиғи және 
техногендік сипаттағы төтенше жағдайлар енгізілген жағдайда қоғамдық тыңдаулар онлайн-режимде өт-
кізіледі. Белсенді сілтеме бірыңғай экологиялық порталда және ЖАО сайтында ұсынылады https://www.gov.
kz/memleket/entities/karaganda-tabigat?lang=ru. онлайн қосылуларға сілтеме 

https://us04web.zoom.us/j/3208449619?pwd=jPdWJID8KqR_l1TMVqFqKyTqONXbvg 
Конференция идентификаторы: 320 844 9619
Пароль: 8dxvkq
Қосымша ақпаратты Краснополянский С.О., Красная Поляна с., Байқоңыр көшесі, 24 ғимарат мекенжайы 

бойынша және 8-701-484-08-68, 87054780043 телефондары арқылы алуға болады.

Кеше Қарағандыдағы 
«Достық үйінде» облыс әкімі 
Жеңіс ҚАСЫМБЕКТІҢ қа-
тысуымен «Білімнің басты 
құндылықтары: отаншыл-
дық, білімге құштарлық, ең-
бекқорлық» атты облыс пе-
дагогтерінің дәстүрлі тамыз 
кеңесі өтті. Жиынға қаты-
сушылар өткен оқу жылын-
да атқарылған жұмыстар 
бойынша есеп беріп, жаңа 
оқу жылында жүзеге асыры-
латын жобалармен бөлісті. 
Облыс әкімі білім саласына 
қашанда қолдау білдіретін-
дігін жеткізді. Жиын соңында 
облыстың үздік ұстаздарына 
Оқу-ағарту министрлігінің 
Алғыс хаты және облыс 
әкімінің Құрмет грамота-
сы табысталды. Сондай-ақ, 
облыс әкімінің грантымен 
оқыған жас мамандар ар-
найы сыйлықтармен мара-
патталды.

2025 жылға дейін 
жаңа мектептер салынады 

Жиында облыс әкімі Жеңіс Қа-
сымбек 2025 жылға дейін облыста 
19 жаңа мектеп салынатынын айтты. 
«Оқуға құштар мектеп» республика-
лық жобасы аясында кітапханалар-
ды жаңғырту жұмыстары жалғасуда. 
Көркем әдебиет қоры жаңартылып, 
толықтырылды. Жобаны жүзеге 
асыруға бюджеттен 245 миллион 
теңге бөлінді. Жеңіс Махмұдұлы об-
лыс оқушыларының жетістіктеріне 
баға берді. Алғаш рет жалпы білім 
беретін пәндер бойынша халықа-
ралық және республикалық олим-
пиадалардың 52 жеңімпазы 50-ден 
100 мың теңгеге дейін ақшалай сый-
лықтармен марапатталды.

Тамыз кеңесінде облыс білім 
басқармасының басшысы Гүлсім 
Қожахметова өңірдегі білім сала-
сының әр деңгейінде қандай жұмы-
стар атқарылып жатқанын атады. 

2022-2023 оқу жылында мектеп-
ке дейінгі білім беру ұйымдарында 

Жаңа оқу жылы: 
жаңа белес, тың міндет

Тамыз кеңесі

«Бір топқа – екі тәрбиеші» жоба-
сы іске асырылады. Электрондық 
қойма арқылы өнімдерді сатып алу 
және тарату, тамақтануды бақылау 
үшін «Виртуальды қойма» жобасы 
қолға алынды. «Электронды төлем» 
жобасы да қолданысқа енгізіледі. 
Бұл сыбайлас жемқорлықтың алдын 
алатынын атап өтті. 

Мектепке дейінгі білім беру 
жүйесінде «Ертегілер әлеміне ата-а-
намен бірге» жобасы аясында ата-а-
наларға психологтар мен әдіскерлер 
мектепке дейінгі жастағы балаларда 
кездесетін мәселелерді шешу үшін  
кеңес беретінін тілге тиек етті.  

Ауыл мектептері қалай 
дамуда?

Білім басқармасы басшысының 
айтуынша, қазіргі уақытта ауыл мек-
тептерінің дарынды балаларына 
ерекше көңіл бөлінуде. Ауыл мек-
тептері арасында жүзеге асырылған 

«Қала – ауыл», «Жас математик», 
«Виртуалды мектеп» жобалары өз 
нәтижесін берді. «Ел үміті» жобасы 
бойынша «Мың бала» олимпиа-
дасына ауыл мектептерінен 3538 
оқушы қатысып, 45 оқушы жеңім-
паз атанып, 14 оқушы маманданды-
рылған мектептерге қабылданған.  

Сондай-ақ, балаларды кітап 
оқуға тартуға ерекше көңіл бөлі-
нетінін атады. «Өкінішке орай, PISA 
зерттеулерінің нәтижелері бойынша 
Қазақстан оқушылары бұл бағытта 
артта қалып отыр, сондықтан жаңа 
оқу жылында  «Оқуға құштар мек-
теп» жобасы жалғасады. 

– Жаңа оқу жылында да «Репе-
титор» пилоттық жобасы жалғаса-
ды. Ауыл мектептерінің мыңдаған 
түлектері мен әлеуметтік жағдайы 
төмен отбасылардан шыққан түлек-
тер үшін ҰБТ-ға онлайн-дайындық 
ұйымдастырылады. Жоба "Samgau 
Академиясы" дамыту орталығы-
ның бастамасымен жүзеге асырыл-

ды. Өткен жылы дамыту орталығы 
біздің 110 түлегімізді ҰБТ-ға тегін 
дайындады. Білім гранттарын алған 
түлектердің үлесі былтырмен салы-
стырғанда 29%-дан 32% - ға дейін 
өсті. Білім беру нәтижелері төмен 
мектептерді қолдау мақсатында 
«Жетістік формуласы» жобасы қолға 
алынып, 50 мектепті қамту жоспар-
ланды, – дейді Гүлсім Қожахметова.

Білімпаздардың бірегей 
жетістігі

Басқарма басшысы өткен оқу 
жылында облыс оқушыларының 
жеткен жетістігін де айтып өтті. 
2021-2022 оқу жылында оқушылар 
барлығы 79 медаль әкелген. Респу-
бликалық олимпиадада 2021 жылы 
21 оқушы, 2022 жылы 37 оқушы, 
халықаралық олимпиадалар мен 
ғылыми жарыстардан өткен оқу 
жылында 42 оқушы жүлдемен орал-
ды. 

«Кадрлармен қатамасыз ету 
бойынша педагогтерді аттестатта-
уға өзгерістер енгізілгені белгілі. 
Бұрын 5 жылда бір рет өткізілсе, 
енді 3 жылда бір өткізіледі. Жас ма-
мандар конкурстық талап бойынша 
жұмысқа қабылданады. Оқу-ағарту 
министрлігінің ұсынысымен жоғары 
оқу орнын бітірген түлектер «Педа-
гог» санаты бойынша тест тапсы-
рып, аттестаттаудан өтеді. Жаңа 
жүйе бойынша 13 170 педагог атте-
статтаудан өтті»,  – деді білім басқар-
масының басшысы. 

Биылдан бастап білім беруде ро-
тация институты енгізілді. Ережеге 
сәйкес облыста білім беру ұйымда-
рының 104 басшысы ротацияға 
жатады. Биыл 98 басшы ротация-
дан өтті, оның ішінде жалпы білім 
беретін мектептің 41 басшысы бар 
екенін атап өтті Гүлсім Қожахметова.

Оның айтуынша, өткен жылы 
мемлекеттік тұрғын үй қорынан 24 
қызметтік пәтер бөлінген. Бұқар 
жырау ауданының Доскей кентінде 
көппәтерлі тұрғын үй коммуналдық 
меншікке қабылданып, осы жерден 
білім саласы қызметкерлеріне де 
үйлер бөлінетін болады. Бұл жоба 
аясында бюджеттен 150 миллион 
теңге бөлініп, жөндеу жұмыстары 
жүргізілуде.

2 мыңнан аса бала 
тегін үйірмелермен 

қамтылады

Қосымша білім беру бойынша 
биыл мемлекеттен 62 млн. теңге қа-
ражат қарастырылған. Бұл 2 мыңнан 
аса баланы тегін үйірмелермен 
қамтуға мүмкіндік береді. Былтыр 
өңірде 2 бизнес-инкубатор, 5 қо-
сымша білім беру орталығы ашыл-
ды. Биыл 1 қыркүйектен бастап Нұра 
ауданында 50 орындық балалар 
мен жасөспірімдер шығармашылық 
орталығы өз жұмысын бастайды. 
Қосымша білім берумен қамту жыл 
соңына дейін 69,5%-дан 75,3%-ға 
дейін ұлғайту көзделген. Басқарма 
басшысының айтуынша, 2023 жылы 
Балқаш қаласында және Шет ауда-
нында қосымша білім беру орта-
лығын ашу жоспарланған. 

Өңірде 398 мектеп ата-анамен 
өзара іс-әрекеттің жаңа нысанда-
рын енгізді. Жаңа оқу жылында 
мұндай қызмет облыстың барлық 
мектептерінде енгізіледі. 

«Өткен жылы біз қосымша білім 
беруді цифрлық трансформациялау 

жұмыстарын бастадық. Сыбайлас 
жемқорлық тәуекелдерін болды-
рмау және білім беру қызметтерін 
автоматтандыру үшін «Е-daryn» 
интерактивті қосымша білім беру 
платформасы енгізілді. Платформа 
үйірмелер мен секциялар туралы 
ақпарат алуға, онлайн-өтініш беруге 
мүмкіндік береді. Электронды жур-
нал мен күнделік енгізілді. Ал, жаңа 
оқу жылында мемлекеттік білім 
беру тапсырысына өтінімдерді өң-
деу функциясын енгізуді жоспарлап 
отырмыз», – деді Гүлсім Шабданқы-
зы. 

Мұғалімдердің 
біліктілігін арттыруға 

көңіл бөлу қажет 

Тамыз кеңесінде Қарағанды қа-
ласының әкімі Ермағамбет Бөлекпа-
ев «Балалар жылы» аясында Кен-
шілер шаһарында балаларға қандай 
жағдай жасалғанын атап, қала 
әкімдігінің балаларға әрқашан қол-
дау білдіретіндігін тілге тиек етті. 

– Қалада «Баршаға арналған 
өнер» пилоттық жобасы бастал-
ды, онда оқушылар мен студенттер 
мұражайлар мен театрларға, кон-
церт және көрме залдарына тегін 
барады, қызығушылықтары бойын-
ша мастер-кластарға қатыса алады. 
«Астанаға саяхат» жобасы аясында 
көпбалалы және әлеуметтік осал 
отбасылардан шыққан 300-ге жуық 
бала Нұр-Сұлтан қаласына барып, 
саяхаттады», – деді қала әкімі.  

Сондай-ақ, жиын барысында 
балалардың коммуникативтік құ-
зыреттілігін арттыруға көмектесетін 
дебат ойындарын жетілдіру бой-
ынша мәселелер айтылды. Алдағы 
уақытта өңірдегі мектептерде 100-ге 
жуық пікірсайыс клубы ашылады. 

«Зерделі» ақыл-ой дамыту мек-
тебінің негізін қалаушы Ырысбек 
Мәуіт «Жас математик» жобасының 
оқушылардың білімін жетілдіру-
де зор нәтиже бергенін атай келе, 
мұғалімдердің біліктілігін арттыруға 
көңіл бөліп, жаңа жобалар құру қа-
жет деп ұсыныс тастады. 

Одан бөлек, тамыз кеңесін-
де инклюзивті білім беру жөнінде 
маңызды мәселелер аталды. 

Жиын соңында облыстың үздік 
ұстаздарына Министрліктің Алғыс 
хаты және облыс әкімінің Құрмет 
грамотасы табысталды. Ал, облыс 
әкімінің грантымен оқыған жас ма-
мандарға ноутбук сыйға берілді. 

Гүлнұр СЕРІКЖАНҚЫЗЫ,
«Ortalyq Qazaqstan»


